
REZIME CHANJMAN YO 
 

Règleman sa a defini aktivite pou sanble bon kantite lajan ak paramèt ki konsène kòlèk lajan 
yo, e li defini tou ki lè yo ka fè yo, epitou li etabli kontwòl entèn pou lajan yo kolekte e pou 
depans lajan sa yo. 
 
Nouvo Dispozisyon : 
Yon nouvo dispozisyon pèmèt evalyasyon depans pou kat idantifikasyon oswa kat pwogram elèv yo 
ki pèdi oswa ki domaje. Seksyon 6. 
 
Yo te ajoute Règ 19.6 Konsèy Administrasyon an. Li deklare ke yo entèdi solisitasyon dirèk pou 
donasyon charitab nan men timoun ki lekòl sou pwopriyete lekòl la pandan lè nòmal lekòl yo. 
Seksyon 1(c). 

REZIME 

Kòlèk lajan se nenpòt aktivite ki gen rapò avèk lè yon lekòl oswa yon 
asosyasyon paran-pwofesè fè solisitasyon lajan pou yo depoze l nan 
yon kont pou òganizasyon jeneral oswa nan yon lòt kont pou lekòl la ki 
apa de kont kote vil la, leta a oswa gouvènman federal la kenbe lajan l 
yo. Règleman sa a defini paramèt ki konsène ki lè pou yo fè kòlèk lajan 
e li etabli kontwòl entèn ki konsène lajan yo sanble yo ak lajan yo 
depanse yo. Règleman sa a ranplase A-610, Aktivite pou Sanble Bon 
Kantite Lajan ak Koleksyon Fund Raising Activities and Collection, ki 
date le 9 me 2000. 

1. Kòlèk lajan se nenpòt aktivite ki gen rapò avèk lè yon lekòl oswa yon paran oswa yon 
asosyasyon paran-pwofesè fè solisitasyon lajan pou yo depoze l nan yon kont pou 
òganizasyon jeneral oswa nan yon lòt kont pou lekòl la ki apa de kont kote vil la, leta a 
oswa gouvènman federal la kenbe lajan l yo. 

 a. Jan de aktivite sa yo pa fèt pou entèfere avèk pwogram ansèyman lekòl la. 

 b. Kòlèk lajan ke asosyasyon paran oswa asosyasyon paran-pwofesè patwonnen 
nesesite otorizasyon alekri direktè lekòl la si yo gen lentansyon fè yo pandan lè 
lekòl, e : 

  1) yo gen elèv k ap patisipe ladan yo; oswa  
  2) yo pral fèt sou pwopriyete lekòl la 

 c. Se pou lekòl la òganize yon maksimòm de yon aktivite pou sanble lajan pa ane lè 
elèv yo patisipe nan aktivite sa yo e se pou asosyasyon paran an oswa asosyasyon 
paran-pwofesè a òganize de (2) pa ane omaksimòm. Règleman sa a pa kouvri lè 
lekòl la fè vant lèt, vant rafreshisman oswa piblikasyon, lè gen aktivite Òganizasyon 
Jeneral General Organization (G.O.) òganize, aktivite klib lekòl, oswa koleksyon frè 
asosyasyon G.O.  Sepandan, yo entèdi pou gen solisitasyon dirèk pou donasyon 
charitab ki fèt nan men timoun nan lekòl piblik sou pwopriyete lekòl la e pandan lè 
nòmal lekòl yo. 

Lajan ki rantre nan aktivite sanble lajan ke lekòl la òganize akimile nan kont trezò lekòl la; 
lajan ki rantre nan aktivite sanble lajan ke paran yo òganize akimile nan kont trezò 
asosyasyon paran an. Tout jan, se pou yo itilize lajan ki rantre yo pou ajoute sou oswa pou 
konplete pwogram edikatif, sosyal ak kiltirèl lekòl la. 

Manyèl sou Pwosedi Estanda Operasyon yo Standard Operating Procedures Manual gen 
tout pwosedi pou swiv yo sou kontwòl lajan yo kolekte yo, lajan ki depoze ak lajan yo 
debouse yo. 

2. Men aktivite pou sanble bon kantite lajan ke yo entèdi : 

 a. Vant biyè pou timoun ale nan sal sinema ak sal teyat amwenske pwojè a gen rapò 
dirèk ak korikolòm lan. 

 b. Solisitasyon lajan timoun fè de pòt-a-pòt. 
 c. Vant biyè raf ba nenpòt timoun. 
 d. Jwèt bingo oswa nenpòt lòt fòm jwèt aza. 

3. Fotografi komèsyal 

 a. Se direktè a, apre ke li fin konsilte avèk konsèy administrasyon asosyasyon paran 
an, ki pou deside si aktivite sanble lajan sa a kapab fèt nan lekòl la. 

 b. Se konsèy administrasyon asosyasyon paran an avèk konsantman direktè a ki pou 
responsab seleksyone fotograf la. Se asosyasyon paran an ki pou siyen kontra a. 

 c. Lajan ki rantre apatide pwojè sa a depoze nan kont trezò asosyasyon paran an e se 
pou yo itilize l pou benefis timoun nan lekòl la. 

 d. Se pou gen yon papye konsantman nan dosye ki nan biwo direktè a pou chak 
timoun ke yo pral fotografye. Papye konsantman sa a  fèt pou l esplike rezon pou 
pwojè a e se pou l endike pri fotograf yo. Yon fòm kòmann ke paran an siyen ka sèvi 
kòm papye konsantman. Yo pa dwe fè foto okenn timoun san konsantman paran l. 
Se pwosedi ki menm ak sa yo pou yo aplike pou foto an gwoup. 

4. Okenn pwofesè oswa paran pa dwe kolekte lajan nan men elèv yo amwenske yo resevwa 
yon otorizasyon alekri de direktè a konfòmeman a règ e règleman Depatman Edikasyon 
an. Li entèdi pou òganizasyon ekstèn yo (sa ki pou pwofi oswa sa ki a bi non likratif) 
kolekte lajan nan men elèv yo amwenske yo gen otorizasyon alekri de Chanselye a oswa 
de moun Chanselye a deziyen an. 

5. Li nesesè pou gen yon sistèm kontwòl apwopriye ki pral pèmèt yo retrase konvenabman 
verifikasyon eta finansye pou lajan yo kolekte e yo depanse yo apatide aktivite sanble lajan 
yo.  

 a. Anba sipèvizyon direktè a, se pou yo prepare yon deklarasyon e se pou deklarasyon 
sa a rete nan yon dosye ki nan biwo trezorye lekòl la pou moun ki otorize yo ka 
enspekte; deklarasyon sa a dwe gen ladan l deskripsyon aktivite sanble lajan an, 
non pwofesè ki responsab fè kòlèk la ak otorizasyon alekri direktè a. 

 b. Dèke yon aktivite kòlèk lajan espesifik fini, oswa nan fen tèm lan, toudepan de sa ki 
rive anvan an, chak pwofesè ki responsab yon aktivite espesifik fèt pou soumèt yon 

rapò siyen ba depatman kontabilite trezorye lekòl la ki detaye tout lajan yo kolekte 
pandan peryòd aktivite a. 

 c. Pwofesè yo pa dwe pran nan lajan yo kolekte a pou yo fè okenn depans. Jan de 
koleksyon sa yo, se trezorye lekòl la ki pou peye l okonplè. Direktè a oswa moun li 
deziyen an fèt pou apwouve depans nesesè yo e se trezorye lekòl la ki pou siyen 
yon chèk, oswa ki pou pran lajan an nan ti kès la. Tout depans fèt pou yo genyen 
fakti oswa resi ki apwouve e ki nan dosye yo pou sipòte yo. 

6. Yo pa fèt pou yo vann okenn materyèl ak manyèl ke Depatman Edikasyon bay pou itilize 
nan klas, nan ti magazen oswa nan laboratwa yo, nan okenn sikonstans, ni yo pa fèt pou 
yo fè elèv yo peye pou yo. Piga konsidere ke deklarasyon sa a vle di ke yo sipoze anpeche 
vant pwodwi oswa pwojè ki fabrike nan laboratwa oswa nan ti magazen yo ba elèv oswa 
piblik la oswa toulede nan pwosesis woutin laboratwa sa yo oswa ti magazen sa yo ki fè 
pati de pwogram enstriksyon nòmal. Ni nonplis tou, piga konsidere ke paragraf sa a 
anpeche ke yo evalye lajan pou peye si founiti, manyèl, ekipman oswa kat idantifikasyon 
oswa kat pwogram elèv yo ki nan laboratwa ak nan ti magazen yo pèdi, kase oswa 
andomaje.  

7. DEMANN K AP FÈT YO 

 Si gen demann k ap fèt sou règleman sa yo, adrese demann yo ba Divizyon Operasyon 
Finansyè Division of Financial Operations : 

 

Telefòn 
(718) 935-2660 

 

 
Division of Financial Operations 

65 Court Street, Room 1701 
Brooklyn, New York 11201 

 

Faks 
(718) 935-2461 

 

 

 

 

 


